
Հայագիտությունը ծանր կորուստ կրեց։ Մա-
յիսի 8-ին հանկարծամահ եղավ ՀՍՍՀ ԳԱ 
հնագիտության և ազգագրության ինստիտուտի 
վիմագրության բա մնի անփոփոխ ղեկավար , 
Երևանի համալսարանի գասախոս է վաստակա-
շատ գիտնական Սեգրակ Գևորգի Բարխուդար-
յանըւ Կյանքից հեռացավ մի անխոնշ հետաղո-
տոզ, որը խոշոր ավանդ ներգրեց հայ վիմա-
գրական հուշարձանների գիտական ընդօրինա-
կության, վերծանության և քննական ուսումնա-
սիրության ւէերյին տասնամյակների նվաճում-
ներում I 

Սեգրակ Բարխուգարյանը ծնվել է 1898 թ• 
մարտի 21-ին Իրանում, պատմական Աւոր պտ-
տականի Հավթվան հայաբնակ գյուղում։ 1915 թ• 
(՛ար/սու գար յ աններ ի ընտանիքը բն ակությոմ։ է 
հաստատում Բ՚իֆլիսում, որտեղ պատանի Սեդ-
րակը նախնական կրթություն է ստանում քա-
ղաքի հայկական դպրոցում։ 1928 թ,, Ս, Բար- . 
խուդարյանը փայլուն կերպով ավարտում է 
Երևանի պետական համալսարանի պատմա-
գրական ֆակուլտետը, որից հետո աշխատում է 
Նոր Բայաղետի մանկավարժական տեխն ի կու-
մում, իբրև պատմության ուսուցիչ։ 

Հաշվի առնելով Ս. Բարխուգարյանի բացա-
•ո.իկ ընդունակությունները, մեծ հայագետ Մ. 
Աբեղյանի երաշխավորությամբ, 1932 թ. նա 
գիտական աշխատանքի է հրավիրվում Հայաս-
տանի պետական պատմական թանգարան և 
այդ օրվանից ծավալում գիտական բեղմնավոր 
գործունեությունt Արդեն 1935 թ. հրատարակած 
նրա առաշին աշխատությունը՝ «Վելիքուխի 
երկիրը», ըստ արժանվույն պսակվում է հա-
տուկ մրցանակով և իր տեղը նվաճում ուրար-
տագիտությանը նվիրված ուսումնասիրություն-
ների շարքում, վկայելով հեղինակի հիմնավոր 
գիտելիքների և գիտական կուռ տրամաբանու-
թյան մասինt 

Հետագա տարիներին Ս. Բարխուդարյանն իր 
ուսուցիչ ակադեմիկոս Հ. Օրրելու հորդորանքով 
ամբողշությամբ նվիրվում է հայերեն վիմա-
կան արձանագրությունների ընդօրինակման ու 
գիտական հրապարակման դժվարին, բայց ան-
հունորեն շնորհակալ գործին և մինչև իր կյան-
քի վերջին օրերը առաշ է տանում հայագիտու-
թյան համար բացառիկ նշան ակութ յոմւ ունեցող 
«Դիվան հայ վիմագրության» մատենաշարի 

հրապարակումը։ Իր խռովահույզ կյանքի այդ 
գերագույն նպատակը իրագործելու համար 
Ս. Բարխուգարյանը շրշում է Սովետական Հա-
յաստանի և հարակից շրշանների բոլոր հնա-

վայրերը, ուսումնասիրում հուշարձանները, 
հմտությամբ ընդօրինակում, վերականգնում, 
ամբարում aվիմագիր մատյանները*՝ դրանք 
վերծանելու, մեկնելու և թղթե մատյաններին 
հանձնելու համար։ 

Սկսած 1960 թ. մեկը մյուսի հետևից հրա-
պարակ են դալիս <rԴիվանի» երեք հատոր-
ները, իսկ Ս. Բարխուգարյանի սեղանին ծնունդ 
են առնում և սպասում իրենց հերթին մյուսնե-
րը (ութ պրակ)։ 

Կլանված ոԴիվանի» ամ բողչա ցման գործե-
րով, Ս. Բարխուգարյանը ժամանակ չէր գտնում 
զբաղվելու վիմական բնագրերի առանձին կող՛ 
մերի քննությամբ։ Չնայած դրան, նա թողել է 
վիմագրական հուշարձանների ուսումնասիրու-
թյանը նվիրված մեծարժեք հոդվածներ, 

որոնցում սպառիչ կերպով մեկնել է հաճախ 
անլուծելի ե առեղծվածային համարված բազ-

մաթիվ հարցերI Գիտական զարմանալի հոտա-

ռությամբ աոանձին վիմագիր բեկորների մի-

ջոցով Ս• Բարխուդարյանը ա ռաշին անգամ 

համոզիչ կերպով որոշում է Հերմոնի կրթա-գի-

տական դպրոցի տեղագրությունը կամ Հէշմիա-

ծնի ավետարանիЛ գրչության վայրը, հայտնա-

բերում է պատմական Ծղուկ գավառի Թանա-

հատի վանքը կամ Բղենո Նորավանքը, հմտորեն 

ստուգաբանում և մեկնաբանում է t f b f n r u i , u i p -

գսւն, դ է մ էթա г , կասյիG, մեղունա և այլ տեր-

միններI Բաքվի թանգարանի բակում ընկաձ 

անհայտ տապանաքարի մի քանի կիսեղծ գրե-

րից նա վերստեղծում է Համ ամ իշխանի տա-

պանագիրը, որը սկզբնաղբյուրի բացառիկ նշա-

նակություն է ՍԱ,անում հայ-աղվան ական 

առնչությունների ուսումնասիրության համար։ 

Հայագիտության և հայ արվեստի պատմու*. 

թյան մնայուն երկերի շարքում1 իր ուրույն 

տեղն ունի Ս. Բարխուդարյանի ծավալուն մե-

նագրությունը միշնագարյան հայ ճարտարա-

պետների, քարգործ-վարպետների մասին, որը 

հայրենասեր գիտնականի մեծարանքի տուրքն է 

անցյալի տաղանդավոր շինարարներինւ 

Սեդրակ Բարխուդարյանը իր վաստակաշատ 

կյանքի ուղին անցավ մաքուր խղճով և բաց 

ճակատով, սերունդներին կտակելով դիտական 

արժեքավոր ժառանգություն։ Անխոնշ գիտնա-

կանի սկսած գործերի ավարտումը և հրապարա-

կումը լավագույն հավերժացում կլինի նր ա 

պայծառ հիշատակին։ 

ՍՈԻՐԵն Ա՛Լ ԱԳՑԱՆ 




